ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1․Ընթացիկ իրավիճակը և իրավական ակտի ընդունման անհրաժեշտությունը, առաջարկվող կարգավորման բնույթը

Կառավարության որոշման նախագծի (այսուհետ՝ Նախագիծ) ընդունումը պայմանավորված է Դատական համակարգի բնականոն գործունեությունն ապահովելու նպատակով բյուջետային հատկացումների տնտեսագիտական դասակարգման «Կապի ծառայություններ» /4214/ հոդվածով փոստային ծառայությունների մասով լրացուցիչ ֆինանսական միջոցների նախատեսման անհրաժեշտությամբ,  քանի որ «Կապի ծառայություններ» գերակշիռ մասը կազմող փոստային ծառայությունների ձեռքբերման ծախսերը 2025-2027թթ. ՄԺԾԾ փաստաթղթի հաստատման ժամանակ կրճատվել են 50 տոկոսով՝ 2025 թվականի բյուջետային հայտի նկատմամբ, ինչը էլեկտրոնային ծանուցումների միասնական հարթակի բացակայության պայմաններում 2025 թվականի երկրորդ կիսամյակից կհանգեցնի դատական համակարգի բնականոն գործունեության խաթարմանը: Հաշվի առնելով այն հանգամանքը, որ ՀՀ կառավարության կողմից հանրապետությունում դեռևս չի ներդրվել փոստային ծառայություններին այլընտրանք հանդիսացող ծանուցումների էլեկտրոնային համակարգ, ծանուցումները շարունակվում են իրականացվել փոստային առաքումների միջոցով՝ «Հայփոստ» ՓԲԸ-ի հետ կնքված պայմանագրի շրջանակներում: 
Հիմք ընդունելով 2025 թվականի առաջին կիսամյակի փաստացի կատարողականը` պարզ է դառնում, որ դատական համակարգում բյուջետային հատկացումների տնտեսագիտական դասակարգման «Կապի ծառայություններ» /4214/ հոդվածով 9 ամսվա և տարվա կտրվածքով կառաջանա համապատասխանաբար 187,320.0 և 458,140.0 հազ.ՀՀ դրամ գումարի չափով դեֆիցիտ:
[bookmark: _GoBack]Որոշման նախագծով առաջարկվում է ՀՀ բարձր տեխնոլոգիական արդյունաբերության նախարարության 1235 ծրագրի  «31001.Միասնական թվային միջավայրի ձևավորում» միջոցառման գծով 2025 թվականին նախատեսված գումարներից 458,140.0 հազ.ՀՀ դրամ ուղղել Բարձրագույն դատական խորհրդի  «1080. Դատական իշխանության գործունեության ապահովում և իրականացում» ծրագրին՝ փոստային ծառայություններ ձեռքբերելու նպատակով։ Վերաբաշխման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի առաջանա։
2․ Կարգավորման նպատակը, ակնկալվող արդյունքները
Նախագծի ընդունման արդյունքում չի խաթարվի Դատական համակարգի բնականոն գործունեությունը, կապահովվի անհրաժեշտ փոստային ծառայությունների ձեռքբերման համար անհրաժեշտ գումարի հատկացումը։

3․ Նախագծի մշակման գործընթացում ներգրավված ինստիտուտները և անձինք․
Նախագիծը մշակվել է Արդարադատության նախարարության կողմից։

4․ Նախագծի ընդունման դեպքում լրացուցիչ ֆինանսական միջոցների անհրաժեշտության, պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման մասին.
Նախագծի ընդունման կապակցությամբ լրացուցիչ ֆինանսական միջոցների անհրաժեշտություն չկա, պետական բյուջեի եկամուտներում և ծախսերում փոփոխություններ չեն նախատեսվում:

5․ Կապը ռազմավարական փաստաթղթերի հետ. Հայաստանի Հանրապետության վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
	Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N1363-Ա որոշմամբ հաստատված ՀՀ Կառավարության 2021-2026թթ. ծրագրի «2․3 բարձր տեխնոլոգիաներ» մասի «Փոստային կապ» բաժնի  դրույթներից: Այն է՝  փոստային կապի ոլորտի շուկայական արդյունավետությունը և կենսունակությունը բարձրացնելու նպատակով ՀՀ կառավարությունը նախատեսում է իրականացնել անհրաժեշտ պետական աջակցության միջոցառումներ: 
